
Demang Citrayuda.

(4) Golongan Kamantrèn Subapandaya sedaya sami sirah Jayèng, kadosta Jayèngwiryana, Jayèngsurigma.

(5) Golongan Kementrèn Renggasasana, mawi sirah Rengga, kadosta Ki Mas Renggadiwirya, Mas Renggapawira.

(6) Kemantrèn Reksapradipta, sadaya mawi buntut Punjuta, kadosta Mas Demang Reksapanjuta, Ki Mas Kartapanjuta.

(7) Kemantrèn Reksasunggata, sadaya mawi buntut Sunggata, kadosta Ki Mas Rangga Martasunggata, Wiryasunggata.

(8) Kemantrèn Reksabangsana, mawi buntut Bagsena, kadosta Mas Demang Surabagsena, Mas Rangga Padmabangsana.

(9) Golongan Reksawahana, sadaya mawi buntut Kuda kadosta
Ki Mas Demeng Reksakuda, Mas Demang Surakuda.

(10) Sadaya namoning Niyaga, mendhet naning gendhing, kadosta Ki Mas Karyarimong, Ki Mas Lurah Darmabremara, Ki Mas Rangga Ramyang, Ki Mas Demang Ludiramadu.. |

(11) Namaning abdidalem Mungsik Legiun mawi namaning Sekar Ageng kadosta Ki Mas Rangga Sulanjari, Nagabenda, Séwandana.

(12) Namaning abdidalem Langenpraja mawi sirah Atma, kadosta Radèn Ngabèhi Atmasutagnya (jogèd wayang wong), Ki Mas Demang Atmasuterta (ngiras badhut), sepiturutipun.

(13) Para priyentun ing dhusun-dhusun ingkang pangkat Panèwu Mantri mawi sirah Herja, kadosta Radèn Mas Ngabèhi Harjasubrata, Mas Ngabèhi Harjataruna, sapituritipun,

(14) Pengkat Demong mawi sirah Panca : Ki Demang Pancayuda.

(15) Pangkat Rangga mawi sirah Taru : Ki Rangga Tarusumarta.

(16) Golongan Ngulama ing nagari lan ing dhusun sadaya mawi mendhot tembung Arab kadosta: Kyai Abdulkahar, Kyai lmantapsir, Kyai Abdulrasyid, sapiturutipun.

(Pethikan saking kalawarti "KADJAWEN").

